6. Help mekaar op die regte weqg

VERWELKOMING: 5 MIN
YSBREKER: 20 MIN
e Hoe help jy mense wat op die verkeerde pad is, reg?

¢ Hoe wil jy hé moet mense jou reghelp waar jy afdwaal?

o Wat is vir jou die moeilikste: om mense tereg te wys of om tereggewys te word? Hoekom?
AANBIDDING: 5 MIN

Laat elkeen die volgende vraag antwoord:

Die wonderlikste ding van God, iS .........ccccccuvvrennns

Sing dan “O Heer my God” saam.

1. O Heer my God,

as ek in eerbied wonder -
en al u werke elke dag
aanskou:

die son en maan,

die aarde, sterre, wolke,
hoe U dit elke dag so

onderhou...

Dan moet ek juig, my Redder
en my God!

Hoe groot is U; hoe groot is
u!

Want deur die hele skepping
klink dit

saam: hoe heerlik, Heer, u

grote Naam!

2. Ek sien die veld -

die bosse, berge, viaktes.
Ek hoor hoe fluister

grasse, stroom en wind.

O Heer, U sorg

vir klein, vir groot, vir alles
en U sorg dag na dag vir my,
u kind.

Dan moet ek juig, my Redder
en my God!

Hoe groot is U; hoe groot is
u!

Want deur die hele skepping
klink dit

saam: hoe heerlik, Heer, u

grote Naam!

3. U Seun word mens;

in ons gebroke wéreld

kom vestig Hy sy
koningheerskappy.

Hy maak weer heel

wat sonde hier gebreek het.
Hy bring weer hoop

en redding - ook vir my.

Dan moet ek juig, my Redder
en my God!

Hoe groot is U; hoe groot is
u!

Want deur die hele skepping
klink dit

saam: hoe heerlik, Heer, u

grote Naam!

4. U maak ons deel van al u

grootse werke.
U laat ons bid, Heer, dat u

ryk mag kom.

En kom U weer, in
heerlikheid op wolke,
maak U volkome nuut u

eiendom.

Dan moet ek juig, my Redder
en my God!

Hoe groot is U; hoe groot is
u!

Want deur die hele skepping
klink dit

saam: hoe heerlik, Heer, u

grote Naam!

BYBELSTUDIE:

40 MIN

Lees Romeine 15:14 en Galasiérs 6:1-2.

Romeine 15:14: “My broers, ek is self maar alte bewus dat julle vol goeie hoedanighede is en
omvattende kennis besit, en dat julle mekaar self op die regte weg kan help.”

Galasiérs 6:1 “Broers, as iemand in die een of ander sonde val, moet julle wat julle deur die Gees
laat lei, so iemand in 'n gees van sagmoedigheid reghelp. En pas op: jy kan self ook in versoeking
kom. 2 Dra mekaar se laste, en gee op dié manier uitvoering aan die wet van Christus.”




e Laat elkeen sé wat hom/haar in hierdie gedeelte getref het.

e Hoekom is dit 'n uitvoering van Jesus se liefdesgebod as ons mekaar reghelp as een in sonde val?

e Hoekom is hierdie een van die moeilikste dinge vir Christene en groepe om te doen?

¢ Vir watter slaggate moet mens versigtig wees?

o Waarom is “goeie hoedanighede” so belangrik wanneer Christene mekaar op die regte weg help
(vermaan)?

¢ Waarom is “omvattende kennis” ook daarvoor nodig?

e Hoekom is 'n gees van sagmoedigheid en nederigheid belangrik?

e Waarom, dink julle, verwys Paulus hier na die gelowiges as mense wat hulle deur die Gees laat lei?

e Hoe moet die verhoudings in 'n groep wees voor ons mekaar op die regte weg kan begin help?

¢ Is hierdie 'n saak waarin die groep behoort te groei? En hoe doen mens dit?

DIENSWERK: 5 MIN

Bespreek julle dienswerkprojek buite die gemeente.

GEBEDSRIGLYN: 10 MIN

Bespreek met mekaar die volgende:
o Wat wil julle na hierdie gesprek bely?
e Waaroor wil julle roem?

e Wat wil julle vra?

Bespreek dan met mekaar hoe julle dit nou gaan doen.

ADMINISTRASIE: 5 MIN




